
	Orina Pritchard, Nia Gruffydd, Darren Griffiths, Ann Evans, Shon Devey, Sharon Warnes


	Rhif
	                                           Materion yn Codi
	Gweithredwr

	1 Croeso ac Ymddiheuriadau
	Estynnwyd croeso gan y Cadeirydd.
Eglurwyd gan CO ei bod hi yn dirprwyo fel cadeirydd tra bo Sharon Warnes yn absennol. 

	

	2.Cofnodion y Cyfarfod Diwethaf

(13/07/06)
	Nodwyd fod BG yn bresennol yn y cyfarfod diwethaf, ac nad oedd hynny wedi ei nodi yn y cofnodion.

Roedd y cofnodion diwethaf yn nodi fod yr NCMA wedi cael eu gwahodd i’r bwrdd fel aelodau’r grŵp hwn.  CYWIRWYD y pwynt hwn gan atgoffa’r bwrdd fod y penderfyniad wedi ei wneud i ymatal rhag gwahodd yr NCMA eto fel aelodau hyd nes bydd y strwythur newydd mewn lle.
Ar wahân i hyn, DERBYNIWYD y cofnodion fel rhai cywir.
Cafwyd diweddariad fod yr Is-Grŵp Cyfranogi yn cyfarfod ar Hydref 25ain.
Cafwyd diweddariad ar gynllun Genesis gan KW.  Eglurwyd fod swyddogion wedi eu penodi.  CYTUNWYD yng nghyfarfod y Bartneriaeth Fframwaith fod Iwan Trefor Jones am edrych ymhellach i’w datblygiad a’r cynnydd y maent yn ei wneud.  


	

	3. Adborth o Gyfarfod Partneriaethau ar y Cyd
	Atgoffwyd aelodau’r grŵp gan KW fod cyd-gyfarfod wedi bod rhwng y Bartneriaeth Plant, Partneriaeth Pobl Ifanc a’r Bartneriaeth Datblygu Gofal Plant a Blynyddoedd Cynnar ar Fedi’r 20fed.  Y bwriad oedd:
· Trafod tanwariant Cymorth 

· Edrych ar adroddiad Owain Wyn.

Mynegwyd yn y cyfarfod hwn, ddymuniad i dderbyn cyflwyniad o ddogfen Owain Wyn am yr ail-strwythuro.  CYTUNWYD i gynnal cyd-gyfarfod eto felly i dderbyn y cyflwyniad dan sylw.
Mynegwyd siom gan KW, yn ogystal â’r teimlad o ddiffyg dilyniant a synnwyr gan aelodau eraill o’r grŵp, nad oedd Partneriaeth Plant yn ofyn statudol yng nghanllawiau’r Ddeddf Plant newydd.   Mae hyn yn golygu felly y bydd y Blynyddoedd Cynnar a’r Pobl Ifanc yn cael blaenoriaeth a bod agenda'r Plant 5-10 oed yn cael ei cholli.  GOFYNNWYD i’r aelodau ystyried lleisio eu teimladau am hyn drwy lythyr i’r Bartneriaeth Fframwaith.
Nododd RWP fod papur ymgynghorol Owain Wyn yn ymdrin â hyn, felly bydd cyfle i leisio hyn yn y ddogfen ymgynghorol.  
PENDERFYNWYD felly i aros tan y cyd-gyfarfod nesaf.

	

	4. Dechrau’n Deg / Flying Start
	Cafwyd adroddiad gan KW ar sefyllfa Dechrau’n Deg hyd yn hyn.
· Eglurwyd beth yn union yw amcanion Dechrau’n Deg yn ogystal

· Gofal plant am ddim

· Rhaglennu rhiantu

· Sgiliau sylfaenol

· Ymwelwyr Iechyd
· Mae tair ardal bellach wedi eu henwebu fel ardaloedd Dechrau’n Deg Gwynedd, sef dalgylchoedd Glancegin, Maesincla a Maenofferen.  Mae’r enwebiadau wedi eu cyflwyno i’r Cynulliad erbyn hyn hefyd.  Nid yw’r Cynulliad fyth wedi rhoi cadarnhad fodd bynnag mai rhain fydd yr ardaloedd.  Er hyn, nodwyd fod y gwaith cynllunio ar gyfer gweithredu o Ionawr ymlaen eisoes wedi cychwyn.  
· Eglurwyd fod cyfarfodydd wedi bod ymhob ardal enwebedig a’r gobaith fydd y gall y grwpiau hyn adnabod yr hyn sydd angen gweithredu arno ac yn lle o fewn eu hardaloedd.  
· Cafwyd diweddariad o gyfarfod y Bartneriaeth Fframwaith ar Fedi’r 22ain hefyd ble CYTUNWYD i roi elfen o reolaeth i’r Is Grwp Blynyddoedd Cynnar yn sgîl gofynion adrodd i’r Cynulliad.  
· Mynegwyd pryder gan RWP am anhyblygrwydd y Cynulliad ynglŷn ag ariannu cwblhau maes parcio Plas Pawb.  Cytunwyd fod y Cynulliad yn mynd yn groes i’w harweiniad eu hunain wrth wrthod ariannu ac atal y cynllun Dechrau’n Deg rhag mynd yn ei flaen gan fod angen y maes parcio i alluogi’r ganolfan i redeg. PENDERFYNWYD trafod gydag Alun Ffred AC i roi pwysau ar y Cynulliad i weithredu ar y mater hwn
	KW



	5. Cymorth - Diweddariad

	Cafwyd diweddariad fod cynnwys Cynllun Cymorth 2007/08 a gyflwynir i’r Cynulliad bellach wedi ei gytuno.
Eglurwyd hefyd beth oedd yr arweiniad diweddaraf o’r Cynulliad sef fod
· Gwasanaethau Gofal Plant a Gwasanaeth Gwybodaeth Plant i ddod i setliad ariannol yr Awdurdod yn 2008, y bydd cymorth yn parhau fel grant hyd at 2011, ac y bydd wedyn yn trosglwyddo i’r setliad dros 3 blynedd fesul traean.
· Mae’r Cynulliad am gynnig creu rhagor o bwerau deddfwriaeth hefyd.


	

	6.Cadarnhau Blaenoriaethau 07/08
	Edrychwyd ar y pum blaenoriaeth a chafwyd trafodaeth am yr hyn oedd wedi ei nodi.
Mynegodd RP ei ddymuniad i weld ffin o ryw fath yn cael ei thynnu ar ôl y penawdau er mwyn gweld datblygiad a chynnydd y blaenoriaethau.

Canolfannau Integredig

Yn dilyn y llwyddiant yn y Ganolfan Integredig ym Mlaenau Ffestiniog, y gobaith yw symud i dde Pwllheli gyda’r un math o brosiect.  
Gofynnwyd a fyddai’r Bartneriaeth yn cysidro rhoi “Canolfannau Integredig” ar agenda’r holl gyfarfodydd o hyn allan a’i bod yn bosib ymestyn allan yn sylweddol o’r canolfannau hyn.  Nodwyd fod angen bod yn sicr ynglŷn ag addasrwydd y model yma o ddarpariaeth ar gyfer Gwynedd, ac y bydd nhagen gwerthusiad gwasanaethau.
Penderfynwyd ei fod yn gynamserol i symud ymlaen ar gynllun Estyn Allan gan nad yw’r gwasanaeth wedi datblygu yn llawn eto.  Penderfynwyd aros am adroddiad ar eu datblygiad yng nghyd-destun eraill.
Rhiantu

Cytunwyd ei fod yn bwysig nad does neb yn colli’r hyn sydd wedi cael ei wneud yn barod gyda’r cynllun hwn gan fod llawer o waith da wedi deillio ohono.  
Nodwyd fod brîff angen ei wneud hefyd gan grŵp aml-asiantaethol i benderfynu sut i wario’r £5000 a gafodd ei gymeradwyo fel rhan o Gynllun Cymorth 2007/08 er mwyn datblygu Strategaeth Rhiantu  Wedyn bydd yn bosib symud ymlaen o hynny.
Ymgynghori a Gwrando ar Lais Plant
Rhoddwyd diweddariad fod gweithgor wedi ei sefydlu erbyn hyn.  Mae’n fwriad i geisio sicrhau fod llais plant rhwng 5 a 10 oed yn cael ei gynnwys mewn unrhyw waith.  Bydd yn statudol i gynnal cynghorau ysgol o fis Tachwedd ymlaen.  Cytunwyd fod angen i drafod gyda phenaethiaid ysgolion cynradd ac ehangu mwy ar faterion Cyngor ysgol.  Mae’r rhan fwyaf o ysgolion bellach wedi sefydlu cynghorau ysgol a bydd yn rhaid bod hyn wedi ei wneud ym mhob man erbyn mis Tachwedd.  
Holwyd os oedd  unrhyw fodd i’r cynghorau ysgol hyn adrodd yn ôl i’r Bartneriaeth gan y buasai’r wybodaeth yn ddefnyddiol iawn.  
PENDERFYNWYD gadael i’r ysgolion wybod beth yw ein bwriad, ar lafar yn y lle cyntaf.
Bwydlenni Iach a Ffitrwydd Plant

Ystyriwyd trafod gyda’r Gwasanaeth Ysgolion ynglŷn â gwneud yr ymweliad â’r Pentre’ Peryglus yn Nhalacre yn rhan o’r cwricwlwm.  
Bwydlenni Iach
PENDERFYNWYD gofyn am adroddiad cynnydd ar y cynllun peilot a sefyllfa ehangu’r cynllun ysgolion eraill.
CYTUNWYD newid pennawd y flaenoriaeth hon i “Iechyd a Lles”.
Deddf Plant

Cydnabuwyd yr angen i gyflwyno gwybodaeth i blant a’u teuluoedd drwy ddull megis gwefan.

              **********************************************

CYTUNWYD nad yw’r 5 yma bellach yn flaenoriaeth ac aed ati i feddwl am rai newydd.  
1.Blynyddoedd Cynnar

2. Iechyd Meddwl

3.Gofal Plant-Cynllunio’r Deddfau Statudol newydd.

4.Yr angen i gyflwyno gwybodaeth i blant a’u teuluoedd.  Cytunwyd nad oedd angen cynnwyd hwn yn flaenoriaeth bellach.
Hefyd bydd angen crynhoi erbyn mis Rhagfyr beth sydd yn dod o dan bob pennawd, yn ogystal â pharatoi Cynllun Gwaith.

	7. Unrhyw Fater Arall
	Anogwyd yr aelodau gysylltu gyda KW pe baent yn dymuno cael unrhyw eitem ar yr agenda.

	

	8.Dyddiad y Cyfarfod Nesaf
	Dydd Llun, Rhagfyr 11eg 200b
9:30 y bore.

